L.v. BETOVEN
Uočavamo  3 osnovne faze u razvoju ovog kompozitora kao muzičkog stvaraoca:

1. Oslonac na prethodnike (do 1801,) –faza koja pripada bečkom klasicizmu – 

Primjer br. 1: Betoven-Gudački kvartet c mol,op 18 br 4, I stav (Pravilna klasična forma sonatnog stava )

2. Samosvjesna zrelost (do 1815) – sklonost ka dramatici , gradjenje burnih razvojnih dijelova, gradacija i upečatljivih vrhunaca. To je vodilo razbijanju klasičnih formalnih obrazaca.
Napuštanje klasičnih obrazaca  forme i harmonije već se počinje osjećati  1799. god. kada je Betoven napisao  “Patetičnu“ sonatu  c-mol op. 13  

Primjer br. 2:  Betoven: sonata c-mol, op.13 , I stav

Lagani uvod – dramatičan u izrazu; početna tema i tempo ovog uvoda javlja se i na početku razvojnog dijela kao i na početku kode. Tako je cijeli stav –inače normalan sonatni oblik, ispresjecan ovim kontrastnim i upečatljivim promjenama.
Primjer br. 3: Betoven-Uvertira Koriolan, op 62

Koriolan je bio istaknuti rimski vojskovođa. Ovo je uvertira za istoimenu dramu tragične sadržine. Sadrži dvije kontrastne teme : prva izražava Koriolanov bijes i nemir, a druga je molbena kojom dvije žene nastoje da ga umilostive. Na toj osnovi je izgradjen pravilan sonatni oblik. 
3. Pogled u budućnost (posljednjih 12 godina života) – težnje ka romantičnim obilježjima, standadni klasični oblici se počinju narušavati na razne načine, mijenjaju se u korist sadržaja i izraza muzike, upotreba polifonih tehnika, pojava rečitativnih epizoda.
Primjer br. 4: Betoven-Sonata As dur, op 110, III stav

Završni III stav ove sonate  uobličen je krajnje neobično. Sastavljen je iz 3 različita elementa. Prvi djeluje kao slobodna improvizacija, zatim slijedi poduža melodija bolnog izraza i slobodnog toka, a potom široko razvijena fuga u As duru. Sve skupa osrtavlja utisak slobodnog, rapsodičnog ili fantazijskog oblika. (ABCBA)

Pojava rečitativnih epizoda, kao nastojanje da “apsolutna” muzika “progovori” nalazi se kod Betovena već u klavirskoj sonati op. 31 br. 2, te povremeno još u nekim djelima. Međutim, u finalu IX simfonije  rečitativ dobija ključno mjesto  i značaj progovarajući ljudskim glasom svoj poziv na zajedničku “Odu radosti” i “zagrljaj miliona”
                                                                              .

OPERA  U KLASICIZMU

Karakteristične su 3 težnje :  
- Težnja ka pojednostavljenju muzičkog jezika i pročišćavanju stila
- Povratak drami; davanje prednosti drami nad muzikom i riječi nad melodijom; 
- Nalaženje ravnoteže između dramskog i muzičkog elementa

Najznačajniji predstavnici  opere u epohi klasicizma:

1. Đovani Batista Pergolezi ; 
Primjer br. 4: Đ.B.Pergolezi: Služavka gospodarica, arija Serpine

Ova opera je prototip italijanske komične opera –opere bufe.  Nova svježina koju je ova opera unijela na opersku scenu naišla je i na odobravanja i na osude, tako se stvorio “mali rat” između “bofonista” i “antibufonista”.
2. Kristof Vilibald Gluk – “Glukova reforma” – reforma koju je sproveo K.V. Gluk kao težnju da se ozbiljna opera “seria” izvede na pravi, perspektivan put daljeg razvoja. Nastala je kao reakcija na dramsku izvještačenost, isprazan pjevački virtuozitet i druga pretjerivanja barokne muzičke scene. Reformom se nastojalo da se na opersku scenu vrati uvjerljiva drama, iskrena osjećajnost i muzički proćišćena pjevana riječ sa svojim punim značenjem.

Primjer br. 5: K.V.Gluk: Orfej i Euridika, arija Orfeja iz III čina

Ova najpoznatija najljepša Glukova operska numera dobro ilustruje klasični sklad pjevane, ali duboko izražajne riječi i čisto muzičke ljepote, pa i oblika, u dirljivom dramskom trenutku. 

V.A.Mocart: - U  svojim muzičko-scenskim djelima dao je uzorne primjere klasičarskog sklada muzičke ljepote i oblika sa dramskim zbivanjem i jasnom pjevanom rječju. Bio je izrazito naklonjem italijanskom tipu opera.

 Primjer br. 6: V.A.Mocart: Figarova ženidba, arija grofice iz II čina

